
MESYUARAT PERTAMA PENGGAL PERTAMA 
DEWAN UNDANGAN NEGERI PULAU PINANG 

YANG KEEMPAT BELAS 
02 OGOS 2018 

 

PERKARA : 4(B)(XXII)5 

  

SOALAN BERTULIS OLEH AHLI KAWASAN PULAU BETONG  
YB. HAJI MOHD TUAH BIN ISMAIL 
 

5.   Daerah Barat Daya tiada mini stadium. Ianya diperlukan untuk 
riadah dan pembangunan olahraga selain mengalakkan masyarakat 
untuk mengamalkan gaya hidup sihat. Apakah Kerajaan Negeri 
mempunyai perancangan untuk membina mini stadium di daerah 
Barat Daya? 
 

 

YB. SOON LIP CHEE  
MENJAWAB BAGI PIHAK Y.A.B. KETUA MENTERI 
 

5.   Pada masa kini, Kerajaan Negeri belum ada perancangan untuk 
membina stadium mini di Daerah Barat Daya. Walau 
bagaimanapun, perkara ini akan dibuat kajian dan pertimbangan 
selanjutnya. 

Selain itu, Kompleks Sukan Balik Pulau milik Majlis Bandaraya 
Pulau Pinang (MBPP) boleh diguna pakai oleh orang ramai dari 
Daerah Barat Daya khasnya untuk aktiviti sukan olahraga dan sukan 
padang serta sukan dalaman. Terdapat juga beberapa gelanggang 
futsal yang telah disediakan di Daerah Barat Daya iaitu di Sungai 
Batu, Sungai Ara, Bukit Gedung, Teluk Bahang dan Titi Teras. Di 
samping itu, terdapat juga beberapa kemudahan sukan lain yang 
turut disediakan termasuk gelanggang sepak takraw dan padang 
bola. 

Kerajaan Negeri sentiasa berusaha untuk menambah baik 
kemudahan untuk memudahkan masyarakat beriadah di Daerah 
Barat Daya. Kemudahan-kemudahan ini boleh dimanfaatkan untuk 

aktiviti riadah dan pembangunan olahraga selain menggalakkan 
masyarakat untuk mengamalkan gaya hidup sihat. 

 


